2-ги класстын «Литературлуг номчулга» 
эртеминин ажылчын программазынга аннотация

2-ги класстын «Литературлуг номчулга»  эртеминге  тургускан календарлыг   план Тыва Республиканын ниити  болгаш   профессионал өөредилге яамызынын чанында  өөредилге-методиктиг  чөвулелдиң  бадылааны-биле,  Л.С.Кара-оолдун 2-4 класстарга  тургусканы  эге школанын  номчулга  программазынга ( Кызыл-2011 чыл)  даянып  тургустунган.
Эге школага «Литературлуг номчулга» деп эртемни өөредириниң кол сорулгазы – төрээн дылынга медерелдиг, шын база аянныг номчуп билир кылдыр чаңчыктырарда, тыва дылында бижиттинген өөредилге, эртем-популярлыг база чечен чогаал сөзүглелдериниң утказын шиңгээдип, угаап бодаар чаңчылдарын оттуруп сайзыратпышаан, бот номчулга дуржулгазынга даянып, номчукчу бүрүн эргезин хевирлээр.    
Ук сорулганы боттандырары-биле дараазында айтырыгларны шиитпирлээр: 
· төрээн дылынга чугаа ажыл-чорудулгазының бүгү хевирлерин (дыңнаары, номчууру, чугаалаары, бижиири) сайзыратпышаан, өске кижилер-биле харылзаа тудуп билир кылдыр чаңчыктырар; 
· тыва чечен сөстү эстетиктиг шиңгээдип алырынга белеткеп, төрээн дылынга номчуттунар сонуургалын оттуруп сайзырадыр; 
· тыва чечен чогаалдың сөзүглелдери-биле ажылдап билир кылдыр чепсеглээр сорулгалыг эге практиктиг билиглерни бээр;  
· чаңгыс ол-ла темага бижиттинген тыва болгаш өске чоннарныӊ  чогаалдарын деңнеп, дөмей болгаш ылгалдыг чүүлдерин тодарадып билир кылдыр чаңчыктырар; 
· уругларның номчаан чогаалдарынга даянып, оларның мөзү-бүдүжүн хевирлеп тура, эки – багай, буянныг – бак деп чүүлдер дугайында билиглерин сайзырадыр, төрээн чону база өске аймак кижилер чурттап турар чурту дээш чоргааралын оттуруп, тыва болгаш Россияның чоннарының культура база чечен чогаалын хүндүлеп билир кылдыр кижизитпишаан, өөреникчиниң мөзү-эстетиктиг дуржулгазын байыдар. 
	
«Литературлуг номчулга» деп эртемниң ниити характеристиказы
«Литературлуг номчулга» деп эртемге сайгарар сөзүглелдерниң кол темалары. «Төрээн чугаа» номун тургузуп тургаш, темаларны берип кааны езугаар өөредири албан эвес, авторлар боттарының сүмелерин киирип, өскертип болур. 
Тыва улустуң аас чогаалы. Орус база өске чоннарның аас чогаалы. Тоолдар (дириг амытаннар дугайында, хуулгаазын, анаа тоолдар, дистинчек). Тоолчургу болгаш төөгү чугаалар. Аас чогаалының биче жанрлары: тывызыктар, дүрген чугаалар, узун тыныш, көгүдүглер, үлегер домактар, улустуң ырлары, оюн үдээн чугаалар дээш оон-даа өске. Авторлуг тоолдар. 
Темалыг бөлүктер: Тыва дылым. Өөренип өөрен. Чылдың үелери. Кижи – бойдустуң төлү. Бистиң бичии өңнүктеривис. Төөгү билбес төөрээр, төрел билбес  түрээр. Кайгамчыктыг чашкы үем. Ажылга ынактың алдары бедик. Тыва – кайгамчыктыг оран. Тыва чоннуӊ чаагай чаӊчылдары болгаш ужурлары. Байырланчыг байырлалдар.      
· Уругларның номчукчу ажыл-чорудулгазы
Уругларның номчукчу ажыл-чорудулгазы деп кезээнге өөреникчилерниң номчуур чогаалдарының шилилге принциптерин боттандырар. Оларның иштинде кол принцип – сонуургал, дыл, тема база көдүрген айтырыгларының аайы-биле билдингир болуру. Эге школаның өөреникчилериниң номчуур ужурлуг чогаалдарын тодарадып тура, жанр аайы-биле чүүл-бүрү болгаш кижизидикчи ужур-уткалыг болурун сагаан. Номчуур ужурлуг чогаалдарны тодарадып тура, тыва болгаш өске чоннарның аас чогаалының үлегерлерин, тыва база орус уруглар чогаалының алдын фондузун тургузуп турар чогаалдарны киирген. 

«Литературлуг номчулга» деп эртемниң өөредилге планында туружу

